
ਅਸੀਂ ਤੁਹਾਡੇ ਫੇਫੜਿਆਂ ਦੀ ਬਾਇਓਪਸੀ ਲਈ ਵਾਈਥਨਸ਼ਾਵੇ ਹਸਪਤਾਲ ਵਿੱਚ ਤੁਹਾਡਾ ਸੁਆਗਤ ਕਰਨ ਦੀ ਉਮੀਦ ਕਰ ਰਹੇ ਹਾਂ।
ਤੁਹਾਡੇ ਉੱਥੇ ਪਹੁੰਚਣ ਤੋਂ ਪਹਿਲਾਂ
ਤੁਹਾਨੂੰ ਆਪਣੀ ਪ੍ਰਕਿਰਿਆ ਦੀ ਤਾਰੀਖ ਲਈ ਤੁਹਾਡੀ ਮੁਲਾਕਾਤ ਨਿਰਧਾਰਿਤ ਹੋਣ ਦੀ ਸੂਚਨਾ ਪਹਿਲਾਂ ਹੀ ਮਿਲ ਚੁੱਕੀ ਹੋਵੇਗੀ।  ਇਹ ਸ਼ੁਰੂ ਵਿੱਚ ਇੱਕ ਆਰਜ਼ੀ ਬੁਕਿੰਗ ਹੋ ਸਕਦੀ ਹੈ ਜੋ ਹੁਣ ਇਸ ਸਾਈਟ 'ਤੇ ਹੋਣ ਦੀ ਪੁਸ਼ਟੀ ਕੀਤੀ ਗਈ ਹੈ।
ਜੇਕਰ ਤੁਹਾਨੂੰ ਕੋਈ ਸੰਚਾਰ ਸਮੱਸਿਆਵਾਂ, ਯਾਦਦਾਸ਼ਤ ਸੰਬੰਧੀ ਸਮੱਸਿਆਵਾਂ ਜਾਂ ਹੋਰ ਚਿੰਤਾਵਾਂ ਹਨ, ਤਾਂ ਕਿਰਪਾ ਕਰਕੇ ਪੰਨਾ 3 'ਤੇ ਦਿੱਤੇ ਨੰਬਰ 'ਤੇ ਬਾਇਓਪਸੀ ਬੁਕਿੰਗ ਟੀਮ ਨਾਲ ਸੰਪਰਕ ਕਰੋ।  
ਤੁਹਾਡੇ ਨਾਲ ਪ੍ਰਕਿਰਿਆ ਬਾਰੇ ਚਰਚਾ ਕਰਨ ਲਈ ਬਾਇਓਪਸੀ ਤੋਂ ਪਹਿਲਾਂ ਇੱਕ ਨਰਸ ਵੀ ਕਾਲ ਕਰੇਗੀ।
ਜੇਕਰ ਤੁਸੀਂ ਖੂਨ ਨੂੰ ਪਤਲਾ ਕਰਨ ਵਾਲੀ ਦਵਾਈ ਜਾਂ ਇੰਜੈਕਸ਼ਨ ਲੈਂਦੇ ਹੋ, ਤੁਹਾਡਾ ਖੂਨ ਵੱਗਣ ਦਾ ਪਰਿਵਾਰਕ ਇਤਿਹਾਸ ਹੈ ਜਾਂ ਤੁਸੀਂ ਸ਼ੂਗਰ ਦੇ ਮਰੀਜ਼ ਹੋ, ਅਤੇ ਇਸ ਬਾਰੇ ਕਲੀਨਿਕ ਵਿੱਚ ਪਹਿਲਾਂ ਹੀ ਚਰਚਾ ਨਹੀਂ ਕੀਤੀ ਗਈ ਹੈ, ਤਾਂ ਕਿਰਪਾ ਕਰਕੇ ਹੇਠਾਂ ਦਿੱਤੇ ਨੰਬਰ 'ਤੇ ਸੰਪਰਕ ਕਰਕੇ ਸਾਨੂੰ ਦੱਸੋ।
ਤੁਹਾਡੀ ਬਾਇਓਪਸੀ ਵਾਲੇ ਦਿਨ
ਤੁਹਾਨੂੰ ਆਪਣੀ ਬਾਇਓਪਸੀ ਤੋਂ ਪਹਿਲਾਂ ਹਲਕਾ ਨਾਸ਼ਤਾ ਜਲਦੀ ਕਰਨ ਦੀ ਸਲਾਹ ਦਿੱਤੀ ਜਾਵੇਗੀ, ਜਿਸ ਤੋਂ ਬਾਅਦ ਤੁਹਾਨੂੰ ਖਾਲੀ ਪੇਟ ਰਹਿਣ ਦੀ ਜ਼ਰੂਰਤ ਹੋਏਗੀ, ਭਾਵ ਕੁਝ ਵੀ ਖਾਣਾ ਜਾਂ ਪੀਣਾ ਨਹੀਂ ਹੈ।   ਜਦੋਂ ਤੁਸੀਂ ਹਸਪਤਾਲ ਪਹੁੰਚ ਜਾਂਦੇ ਹੋ ਅਤੇ ਤੁਹਾਡੀ ਬਾਇਓਪਸੀ ਪੂਰੀ ਹੋਣ ਤੋਂ ਬਾਅਦ ਥੋੜ੍ਹੇ ਸਮੇਂ ਲਈ ਤੁਸੀਂ ਖਾਲੀ ਪੇਟ (ਫਾਸਟ) ਹੀ ਰਹੋਗੇ।  
ਖੂਨ ਪਤਲਾ ਕਰਨ ਵਾਲੀ ਦਵਾਈ ਤੋਂ ਇਲਾਵਾ, ਤੁਹਾਨੂੰ ਆਉਣ ਤੋਂ ਪਹਿਲਾਂ ਸਵੇਰੇ ਆਪਣੀ ਆਮ ਦਵਾਈ ਲੈਣੀ ਚਾਹੀਦੀ ਹੈ। ਇਹਨਾਂ ਨੂੰ ਲੈਣ ਲਈ ਥੋੜ੍ਹੀ ਮਾਤਰਾ ਵਿੱਚ ਪਾਣੀ ਲੈਣਾ ਠੀਕ ਹੈ।  
ਕਿਰਪਾ ਕਰਕੇ ਆਪਣੀਆਂ ਦਵਾਈਆਂ ਦੀ ਪੂਰੀ ਸੂਚੀ ਆਪਣੇ ਨਾਲ ਲੈਕੇ ਆਓ।
ਕਿਰਪਾ ਕਰਕੇ ਪ੍ਰਵੇਸ਼ ਦੁਆਰ 3 'ਤੇ ਆਓ ਅਤੇ ਨਾਰਥ ਵੈਸਟ ਲੰਗ ਸੈਂਟਰ ਲਈ ਪੀਲੇ ਚਿੰਨ੍ਹਾਂ ਦੀ ਪਾਲਣਾ ਕਰੋ।  ਉੱਥੋਂ, ਬ੍ਰੌਨਕੋਸਕੋਪੀ ਯੂਨਿਟ ਲਈ ਸਾਈਨਪੋਸਟ ਲੱਗੇ ਹਨ।  ਛਾਤੀ ਦੇ ਕਲੀਨਿਕ ਦੀ ਰਿਸੈਪਸ਼ਨ ਦੇ ਸੱਜੇ ਪਾਸੇ ਜਾਓ, ਸੱਜੇ ਪਾਸੇ ਪਹਿਲੇ ਹਰੇ ਦਰਵਾਜ਼ੇ ਤੋਂ ਅੰਦਰ ਜਾ ਕੇ, ਬੈਠਣ ਵਾਲੀ ਥਾਂ ਤੋਂ ਅੱਗੇ ਨਿਕਲ ਕੇ ਅਤੇ ਹਰੇ ਦੋਹਰੇ ਦਰਵਾਜ਼ਿਆਂ ਦੇ ਇੱਕ ਹੋਰ ਸੈੱਟ ਰਾਹੀਂ ਨਿਕਲ ਕੇ ਬ੍ਰੌਨਕੋਸਕੋਪੀ ਰਿਸੈਪਸ਼ਨ ਲਈ ਜਾਓ ਜਿੱਥੇ ਤੁਹਾਡੀ ਸਾਡੀ ਰਿਸੈਪਸ਼ਨਿਸਟ ਜਾਂ ਬ੍ਰੌਨਕੋਸਕੋਪੀ ਨਰਸ ਨਾਲ ਮੁਲਾਕਾਤ ਹੋਵੇਗੀ।  
ਪਾਰਕ ਕਰਨ ਲਈ ਸਭ ਤੋਂ ਵਧੀਆ ਜਗ੍ਹਾ ਕਾਰ ਪਾਰਕ A ਹੈ। ਇਹ ਪ੍ਰਵੇਸ਼ ਦੁਆਰ 3 ਦੇ ਸਾਹਮਣੇ ਸਥਿਤ ਹੈ।  ਇਸ ਕਾਰ ਪਾਰਕ ਦੀ ਬਾਹਰੀ ਸੜਕ 'ਤੇ ਅਪਾਹਜ ਵਿਅਕਤੀਆਂ ਲਈ ਪਾਰਕਿੰਗ ਹੈ।  ਦਿਨ ਦੇ ਇਸ ਸਮੇਂ ਪਾਰਕਿੰਗ ਆਮ ਤੌਰ 'ਤੇ ਆਸਾਨੀ ਨਾਲ ਹੋ ਜਾਂਦੀ ਹੈ।  
ਤੁਹਾਡੇ ਨਾਲ ਰਹਿਣ ਵਾਲੇ ਤੁਹਾਡਾ ਪਰਿਵਾਰ ਜਾਂ ਦੋਸਤ ਬ੍ਰੌਨਕੋਸਕੋਪੀ ਯੂਨਿਟ ਵਿੱਚ ਆ ਸਕਦੇ ਹਨ ਜਦੋਂ ਤੁਸੀਂ ਸੈਟਲ ਹੋ ਰਹੇ ਹੁੰਦੇ ਹੋ।
ਵਾਰਡ ਵਿੱਚ ਪਹੁੰਚਣ 'ਤੇ ਨਰਸਿੰਗ ਟੀਮ ਤੁਹਾਨੂੰ ਦਾਖਲ ਕਰੇਗੀ ਅਤੇ ਪ੍ਰਕਿਰਿਆ ਕਰਨ ਤੋਂ ਪਹਿਲਾਂ ਤੁਹਾਡਾ ਨਿਰੀਖਣ ਕਰੇਗੀ।  
ਜੇਕਰ ਤੁਹਾਡੀ ਪ੍ਰਕਿਰਿਆ ਬਾਰੇ ਤੁਹਾਡੇ ਕੋਈ ਸਵਾਲ ਹਨ, ਤਾਂ ਕਿਰਪਾ ਕਰਕੇ ਕਿਸੇ ਨੂੰ ਦੱਸੋ ਤਾਂ ਜੋ ਬਾਇਓਪਸੀ ਤੋਂ ਪਹਿਲਾਂ ਇਹਨਾਂ 'ਤੇ ਚਰਚਾ ਕੀਤੀ ਜਾ ਸਕੇ।
ਕੌਣ ਮੇਰੀ ਦੇਖਭਾਲ ਕਰੇਗਾ?
ਬ੍ਰੌਨਕੋਸਕੋਪੀ ਨਰਸਿੰਗ ਟੀਮ ਤੁਹਾਨੂੰ ਦਾਖਲ ਕਰਦੀ ਹੈ ਅਤੇ ਤੁਹਾਨੂੰ ਬ੍ਰੌਨਕੋਸਕੋਪੀ ਯੂਨਿਟ ਵਿੱਚ ਰਿਕਵਰ ਕਰਵਾਉਂਦੀ ਹੈ।
ਪ੍ਰਕਿਰਿਆ ਦੌਰਾਨ ਬ੍ਰੌਨਕੋਸਕੋਪੀ ਦੀ ਨਰਸਿੰਗ ਟੀਮ ਤੁਹਾਡੀ ਦੇਖਭਾਲ ਕਰਦੀ ਹੈ।
ਤੁਹਾਨੂੰ 1 ਘੰਟੇ ਲਈ ਰਿਕਵਰ ਕੀਤਾ ਜਾਵੇਗਾ।  ਤੁਹਾਡੀ ਛਾਤੀ ਦਾ ਐਕਸ-ਰੇ ਹੋਵੇਗਾ, ਜਿਸ ਦੀ ਡਾਕਟਰ ਜਾਂਚ ਕਰਨਗੇ।  ਜੇ ਛਾਤੀ ਦੇ ਐਕਸ-ਰੇ ਤੋਂ ਕੋਈ ਚਿੰਤਾਵਾਂ ਪੈਦਾ ਨਹੀਂ ਹੁੰਦੀਆਂ ਹਨ ਤਾਂ ਤੁਸੀਂ ਘਰ ਜਾ ਸਕੋਗੇ। ਜੇਕਰ ਤੁਹਾਨੂੰ ਇਹ ਚਿੰਤਾ ਹੈ ਕਿ ਤੁਹਾਡੀ ਬਾਇਓਪਸੀ ਤੋਂ ਕੋਈ ਜਟਿਲਤਾ ਪੈਦਾ ਹੋਈ ਹੈ, ਤਾਂ ਡਾਕਟਰ ਇਹ ਸਲਾਹ ਦੇ ਸਕਦੇ ਹਨ ਕਿ ਤੁਹਾਨੂੰ ਨਿਗਰਾਨੀ ਜਾਂ ਇਲਾਜ ਲਈ ਹਸਪਤਾਲ ਵਿੱਚ ਰਹਿਣ ਦੀ ਲੋੜ ਹੈ।  ਜੇਕਰ ਅਜਿਹਾ ਹੁੰਦਾ ਹੈ ਤਾਂ ਅਸੀਂ ਉਸ ਸਮੇਂ ਤੁਹਾਡੇ ਨਾਲ ਇਸ ਬਾਰੇ ਚਰਚਾ ਕਰਾਂਗੇ।
ਕੀ ਮੈਨੂੰ ਹਸਪਤਾਲ ਵਿੱਚ ਰਹਿਣਾ ਹੋਵੇਗਾ?
ਜ਼ਿਆਦਾਤਰ ਮਰੀਜ਼ ਰਾਤ ਭਰ ਹਸਪਤਾਲ ਨਹੀਂ ਰਹਿੰਦੇ ਅਤੇ ਉਸੇ ਦਿਨ ਘਰ ਚਲੇ ਜਾਂਦੇ ਹਨ।  
ਜੇਕਰ ਤੁਹਾਡੀ ਬਾਇਓਪਸੀ ਤੋਂ ਬਾਅਦ ਤੁਹਾਡੇ ਕੋਲ ਰਾਤ ਭਰ ਰਹਿਣ ਵਾਲਾ ਕੋਈ ਨਹੀਂ ਹੈ, ਤਾਂ ਹਸਪਤਾਲ ਵਿੱਚ ਰਾਤ ਭਰ ਰਹਿਣ ਦਾ ਪ੍ਰਬੰਧ ਕੀਤਾ ਜਾਵੇਗਾ ਪਰ ਤੁਹਾਡੇ ਦੁਆਰਾ ਸਾਨੂੰ ਤੁਹਾਡੇ ਪਹੁੰਚਣ ਤੋਂ ਪਹਿਲਾਂ ਜਾਣੂ ਕਰਵਾਉਣਾ ਚਾਹੀਦਾ ਹੈ।
ਮਰੀਜ਼ਾਂ ਦੀ ਇੱਕ ਘੱਟ ਗਿਣਤੀ ਵਿੱਚ ਜਟਿਲਤਾਵਾਂ ਪੈਦਾ ਹੁੰਦੀਆਂ ਹਨ ਜਿਸ ਦੇ ਨਤੀਜੇ ਵਜੋਂ ਰਾਤ ਭਰ ਹਸਪਤਾਲ ਵਿੱਚ ਰੁਕਣਾ ਪੈਂਦਾ ਹੈ, ਜੇਕਰ ਡਾਕਟਰਾਂ ਨੂੰ ਲੱਗਦਾ ਹੈ ਕਿ ਇਹ ਜ਼ਰੂਰੀ ਹੈ।
ਜੇਕਰ ਮੇਰੇ ਕੋਈ ਸਵਾਲ ਜਾਂ ਚਿੰਤਾਵਾਂ ਹੋਣ ਤਾਂ ਮੈਂ ਬਾਅਦ ਵਿੱਚ ਕਿਸ ਨਾਲ ਸੰਪਰਕ ਕਰਾਂ?
ਤੁਹਾਨੂੰ ਐਮਰਜੈਂਸੀ ਵਿਭਾਗ ਵਿੱਚ 30 ਮਿੰਟਾਂ ਤੱਕ ਰਹਿਣਾ ਚਾਹੀਦਾ ਹੈ ਅਤੇ ਜੇਕਰ ਤੁਹਾਨੂੰ ਕੋਈ ਮਾੜੇ ਪ੍ਰਭਾਵਾਂ ਦਾ ਅਨੁਭਵ ਹੁੰਦਾ ਹੈ ਤਾਂ ਸਲਾਹ ਮੰਗਣ ਜਾਂ ਮਦਦ ਮੰਗਣ ਵਿੱਚ ਤੁਹਾਡੀ ਮਦਦ ਕਰਨ ਲਈ ਤੁਹਾਡੀ ਪ੍ਰਕਿਰਿਆ ਤੋਂ ਬਾਅਦ 24 ਘੰਟਿਆਂ ਲਈ ਤੁਹਾਡੇ ਨਾਲ ਕੋਈ ਵਿਅਕਤੀ ਹੋਣਾ ਚਾਹੀਦਾ ਹੈ।  
ਜੇਕਰ ਤੁਸੀਂ ਆਪਣੀ ਬਾਇਓਪਸੀ ਤੋਂ ਬਾਅਦ ਦਰਦ, ਸਾਹ ਲੈਣ ਜਾਂ ਖੂਨ ਵੱਗਣ ਦੇ ਲੱਛਣਾਂ ਬਾਰੇ ਕਿਸੇ ਵੀ ਤਰ੍ਹਾਂ ਚਿੰਤਤ ਹੋ, ਤਾਂ ਨਿਰਦੇਸ਼ ਦਿੱਤੇ ਅਨੁਸਾਰ ਛੁੱਟੀ ਹੋਣ 'ਤੇ ਆਪਣੇ ਨਜ਼ਦੀਕੀ ਐਮਰਜੈਂਸੀ ਵਿਭਾਗ ਤੋਂ ਤੁਰੰਤ ਮੈਡੀਕਲ ਸਹਾਇਤਾ ਪ੍ਰਾਪਤ ਕਰੋ।  
ਜੇਕਰ ਤੁਹਾਡੇ ਹਵਾ ਲੀਕ ਹੋਣ ਕਾਰਨ ਛਾਤੀ ਵਿੱਚ ਨਾਲੀ (ਡਰੇਨ) ਪਾਈ ਗਈ ਹੈ, ਜਿਸ ਦੇ ਲੱਗੇ ਹੋਏ ਤੁਸੀਂ ਘਰ ਜਾਂਦੇ ਹੋ, ਤਾਂ ਤੁਹਾਨੂੰ ਇਹ ਸਲਾਹ ਦਿੱਤੀ ਜਾਵੇਗੀ ਕਿ ਸਮੀਖਿਆ ਲਈ ਕਦੋਂ ਅਤੇ ਕਿੱਥੇ ਆਉਣਾ ਹੈ ਤਾਂ ਜੋ ਇਸਨੂੰ ਹਟਾਇਆ ਜਾ ਸਕੇ।
ਮੈਂ ਕਿੰਨੀ ਜਲਦੀ ਕਰ ਸਕਦਾ ਹਾਂ...?
ਤੁਹਾਨੂੰ ਸਲਾਹ ਦਿੱਤੀ ਜਾਂਦੀ ਹੈ ਕਿ ਤੁਹਾਡੀ ਬਾਇਓਪਸੀ ਪ੍ਰਕਿਰਿਆ ਹੋਣ ਤੋਂ  ਬਾਅਦ 24 ਘੰਟਿਆਂ ਲਈ ਕੋਈ ਸਖ਼ਤ ਕਸਰਤ ਜਾਂ ਭਾਰੀ ਲਿਫਟਿੰਗ ਨਾ ਕਰੋ।  
ਅਸੀਂ ਤੁਹਾਨੂੰ ਤੁਹਾਡੀ ਬਾਇਓਪਸੀ ਤੋਂ ਬਾਅਦ ਸਿਗਰਟਨੋਸ਼ੀ ਜਾਂ ਵੈਪ ਨਾ ਕਰਨ ਦੀ ਸਲਾਹ ਦਿੰਦੇ ਹਾਂ।  ਜੇਕਰ ਤੁਸੀਂ ਚਾਹੋ ਤਾਂ ਅਸੀਂ ਤੁਹਾਡੇ ਰਿਕਵਰੀ ਸਮੇਂ ਦੌਰਾਨ ਸਿਗਰਟਨੋਸ਼ੀ ਬੰਦ ਕਰਨ ਵਿੱਚ ਮਦਦ ਅਤੇ ਤੰਬਾਕੂ ਦੇ ਵਿਕਲਪਾਂ ਦੀ ਪੇਸ਼ਕਸ਼ ਕਰ ਸਕਦੇ ਹਾਂ।
ਜੇਕਰ ਤੁਹਾਡੇ ਹਵਾ ਲੀਕ ਹੋ ਗਈ, ਤਾਂ ਤੁਸੀਂ ਉਦੋਂ ਤੱਕ ਹਵਾਈ ਯਾਤਰਾ ਨਹੀਂ ਕਰ ਸਕਦੇ ਜਦੋਂ ਤੱਕ ਤੁਸੀਂ ਡਾਕਟਰ ਤੋਂ ਇਹ ਪੁਸ਼ਟੀ ਨਹੀਂ ਕਰ ਲੈਂਦੇ ਕਿ ਹਵਾ ਦਾ ਲੀਕ ਹੋਣਾ ਠੀਕ ਹੋ ਗਿਆ ਹੈ ਜਾਂ ਨਹੀਂ (ਆਮ ਤੌਰ 'ਤੇ 6 ਹਫ਼ਤੇ).
ਅਸੀਂ ਪ੍ਰਕਿਰਿਆ ਤੋਂ ਬਾਅਦ ਘੱਟੋ-ਘੱਟ 24 ਘੰਟਿਆਂ ਲਈ ਖੂਨ ਪਤਲਾ ਕਰਨ ਵਾਲੀਆਂ ਦਵਾਈਆਂ ਨੂੰ ਦੁਬਾਰਾ ਸ਼ੁਰੂ 
ਨਾ ਕਰਨ ਦੀ ਸਲਾਹ ਦਿੰਦੇ ਹਾਂ।  ਆਪਣੀ ਬਾਇਓਪਸੀ ਦੇ ਸਮੇਂ ਆਪਣੇ ਰੇਡੀਓਲੋਜਿਸਟ ਨੂੰ ਪੁੱਛੋ ਕਿ ਤੁਹਾਡੇ ਦੁਆਰਾ 
ਆਮ ਤੌਰ 'ਤੇ ਖੂਨ ਨੂੰ ਪਤਲਾ ਕਰਨ ਲਈ ਜਾਣ ਵਾਲੀ ਕੋਈ ਵੀ ਦਵਾਈ ਕਦੋਂ ਦੁਬਾਰਾ ਸ਼ੁਰੂ ਕਰਨੀ ਹੈ।
ਮੈਂ ਆਪਣੀ ਬਾਇਓਪਸੀ ਬਾਰੇ ਕਿਸ ਤੋਂ ਸਲਾਹ ਮੰਗ ਸਕਦਾ(ਦੀ) ਹਾਂ?
ਮੁਲਾਕਾਤ ਜਾਂ ਨਰਸ ਦੀ ਪੁੱਛਗਿੱਛ ਲਈ, ਕਿਰਪਾ ਕਰਕੇ (0161) 291 4372 - ਸੋਮਵਾਰ ਤੋਂ ਸ਼ੁੱਕਰਵਾਰ ਨੂੰ ਸਵੇਰੇ 9.00 ਵਜੇ ਤੋਂ ਸ਼ਾਮ 5.00 ਵਜੇ ਤੱਕ ਬਾਇਓਪਸੀ ਬੁਕਿੰਗ ਦਫ਼ਤਰ ਨਾਲ ਸੰਪਰਕ ਕਰੋ।
ਸਾਨੂੰ ਕਿਵੇਂ ਲੱਭਣਾ ਹੈ?

ਆਪਣੀ ਬਾਇਓਪਸੀ ਲਈ ਆਉਣ ਤੋਂ ਪਹਿਲਾਂ ਜਾਣਕਾਰੀ ਜਿਸ ਨੂੰ ਜਾਣਨ ਦੀ ਤੁਹਾਨੂੰ ਲੋੜ ਹੈ

